
Bab ketiga memperlihatkan satu analisa keputusan peperiksaan
Sijil Pelajarar Malaysia (SPM) dan Sijil Rendah Pelajaran (SRP) pelajar-

pelajar sekclah tersebut untuk melihat tahap pencapaian dan kualiti kelulus-

an mereka.

Bab empat mengemukakan sebab-sebab pencapaian mereka
rendah. Faktor sosio-ekonomi ibubapa dan sikap ibubapa dan pelajar-pelajar

itu sendiri telah dihuraikan.

Beb  kelima merupakan bab kesimpulan. Beberapa cadangan-
cadangan telah dikemukakan untuk mengatasi masalah-masalah yang dihadapi

oleh pelajar-pelajar di kampung ini.

BAB 1

PENDAHULUAN

1.1 PENGENALAN

Pendidikan dikatakan satu cara yang paling efisyen untuk mengu-
rangkan ketidakstabilan ekonomi di dalam sesebuah masyarakat, apatah lagi
sebuah negara yang sedang membangun seperti Malaysia yang perlu mengatasi
masalah kemiskinan. Latar belakang sosial juga mempengaruhi kemiskinan
seperti pendidikan pendapatan, taraf kesihatan dan motivasi yang rendah akan
mempunyai kesan negatif ke atas kemiskinan. Kemiskinan dipandang sebagai

satu akibat daripada keadaan sosial dan taraf ekonomi sesuatu masyarakat.

Pendidikan merupakan salah satu daripada beberapa cara untuk
Mengatasi kemiskinan dan membawa kepada mobiliti atasan.  Pencapaian
dalam pelajaran akan mengubah latar belakang sosio-ekonomi kepada taraf
yang lebih b aik. Secara tidak langsung faktor-faktor yang membawa kepada
kemiskinan akan dapat diatasi.

1.2 TUJUAN KAJIAN

Para ahli Sosiologi Pendidikan percaya bahawa: 'that the schools
could contribute toward that perfection by developing human intellect and by
inspiring students to devote themselves to reforming society' (Ann Parker

Parelius, 1978:1).

Dengan ini pengkaji telah membuat satu kajian mengenai pencapai-

an dalam pelajaran di sebuah kampung Melayu untuk melihat sejauhmana

kemiskinan

C.

1.3

itu berkait dengan pencapaian dalam pelajaran.

Kajian ini mempunyai beberapa tujuan:

Tujuan utama kajian ini adalah untuk melihat kaitan yang wujud
di antara pencapaian dalam pendidikan dan latar belakang sosio-

ekonomi dengan kemiskinan.

Tujuan kedua ialah untuk mengkaji sejauhmana kumpulan-kumpulan
seperti ibubapa, guru-guru dan 'peer group' telah mempengaruhi

pencapaian pelajaran di kalangan murid-murid.

Tujuan ketiga adalah untuk menguji samada pencapaian ibubapa
yang rendah dalam pendidikan menyebabkan kemiskinan keluarga
dan kemiskinan keluarga ini mengakibatkan anak-anak dalam

keluarga itu tidak menerima pendidikan yang memuaskan.

KEPENTINGAN KAJIAN

Dengan kajian ini penulis berharap supaya pihak-pihak tertentu

boleh mengambil atau membuat polisi-polisi tertentu untuk membaiki lagi

sistem pelajaran di kampung ini.

Penulisan ini juga boleh menjadi suatu 'feed-back' kerana tidak

pernah kajian dilakukan di sini, juga ia boleh menjadi satu garis panduan

kepada pentadbir.



1.4 BIDANG KA JIAN

Kajian ini memberi tumpuan khas kepada penuntut Melayu di

sebuah sekolah luar bandar di Terengganu.
Bidang-bidang yang diliputi dalam kajian ini ialah aspek-aspek:-

a. EKONOMI

Merangkumi soalan-soalan tentang pendapatan keluarga, milikan
harta benda, perbelanjaan keluarga, simpanan, pinjaman dan lain-
lain yang berkaitan untuk memberikan kedudukan ekonomi mereka
yang tepat. Soalan-soalan mengenai perbelanjaan ke atas perkebun-
an dan ladang getah juga ditanya seperti kos penyelenggaraan,
kos buruh, perbelanjaan untuk bijibenih, jentera-jentera dan bahan

kimia.

Milikan harta benda pula termasuk menyoal mengenai milikan
rumah, tanah, barang-barang kemas, kemudahan-kemudahan di

rumah seperti televisyen, radio, kipas, kereta dan sebagainya.

Perbelanjaan keluarga pula adalah perbelanjaan ke atas dapur, b il

elektrik dan air, pakaian dan kesihatan.

b. SOSIAL

Termasuk biodata, kemudahan-kemudahan sosial dan keadaan

sosial masyarakat kampung tempat kajian.

Biodata adalah soalan-soalan menyeluruh mengenai responden
iaitu nama, umur, pekerjaan, taraf pelajaran dan nama sekolah,

bilangan anak dan jumlah anggota keluarga.

Kemudahan-kemudahan sosial adalah dari segi kesihatan iaitu
kemudahan klinik, hospital dan bidan. Pengangkutan pula meng-
kaji menyoal mengenai jarak perhentian bas, kemudahan bas dan
teksi di kampung kajian. Kemudahan-kemudahan sosial yang
lain termasuk kemudahan air dan elektrik, padang, jalanraya,

sekolah dan pejabat pos.

Keadaan sosial masyarakat kampung pula adalah seperti pakaian,

makanan, perayaan dan bahasa mereka.

PANDANGAN DAN PERSEPSI

Bidang ini adalah penting bagi pengkaji untuk mengetahui pandang-
an dan persepsi ibubapa terhadap kepentingan pelajaran anak-anak

mereka.

Soalan-soalan di sini adalah mengenai rancangan untuk masa
depan anak mereka dari segi pelajaran, pekerjaan, motivasi,
kewangan, peninggalan untuk anak dan samada ibubapa hendak
anak mereka tinggal di kampung selama-lamanya atau berhijrah

keluar.



1.5 METADOLOGI

Bahagian ini akan membincangkan perkara-perkara seperti berikut:-

1. PILOT SURVEY

2. QUOTA SAMPLING

3. TEMUBUAL

4. PENYERTAAN PEMERHATIAN (Participant Observation)
5. SOAL SELIDIK

6. LAIN-LAIN SUMBER DATA

Pengkaji telah bertolak dari Kuala Lumpur pada 7hb april 1985
pada pukul 10.00 pagi bersama dengna tiga rakan lain serta 'field supervisor'

menaiki van Jabatan Antropologi dan Sosiologi.

Pengkaji terpaksa bermalam di Kuala Terengganu dan bertolak
esoknya pada 8hb April 1985 ke tempat kajian. Sebelum sampai ke kampung
tersebut pengkaji terpaksa berjumpa dengan Pegawai Daerah di bandar
Jertih untuk dibawa ke kampung tersebut iaitu Kampung Bukit Payong.

Pengkaji sampai ke rumah keluarga angkat pada pukul tiga petang.

1.5.1 PILOT SURVEY

Pengkaji pada mulanya terpaksa melakukan 'pilot survey' (tinjaun
am) di kampung tersebut sebelum melakukan temuramah. Ini adalah untuk
mengujudkan 'rapport' dengan penduduk tersebut terutamanya dengan Ketua

Kampung (Tok Gawa), Guru-guru, pelajar-pelajar dan sebagainya.

Pilot survey adalah penting bagi pengkaji untuk mendapatkan
satu ide mengenai kehidupan sosial dan norma-norma penduduk tersebut
Supaya senang untuk berinteraksi dengan mereka terutama sekali dalam

menjalankan temuramah untuk mendapatkan maklumat tentang kajian terse-

but.

1.5.2 QUOTA SAMPLING

Seramai 50 responden dipilih dengan metode ini kerana rumah-

rumah di dalam kampung ini terletak sangat jauh di antara satu sama lain.

Quota sampling adalah:-

'The non-probability sampling equivalent of stratified sampling,
with the added requirement that each stratum is generally represented in
the sample in the same proportion as in the entire population' (Kenneth

D. Bailey, 1978 : 81).

Walaupun bilangan sampel hanyalah 50 responden sahaja, namun
begitu pengkaji telah mengambil kira faktor-faktor dan Kkriteria-kriteria
tertentu agar bilangan ini dapat mewakili keseluruhan penduduk golongan
miskin di kampung kajian, agar satu generalisasi dan gambaran yang benar

dan tepat dapat diwujudkan.

Memandangkan perbelanjaan dan masa yang terhad dengan ini

pengkaji tidak dapat mengkaji lebih ramai responden lagi.

menolong seperti memasak dan mencuci pinggan.

Secara tidak langsung pengkaji mendapat peluang melihat tindak-
balas, interpretasi dalam 'events' yang berlaku dan dapat mengkaji komuniti
itu secara menyeluruh dan juga beberapa aspek yang diselitkan dalam per-

bualan-perbualan mereka dapat dikaji.

Penyertaan pemerhatian sangat penting dalam kajian ini kerana
maklumat-maklumat yang tidak mungkin diperolehi dari soal-selidik seperti

sikap, nilai, tingkahlaku dan aktiviti lain dapat diketahui.

1.5.6 LAIN-LAIN SUMBER DATA

Untuk kesempurnaan kajian, ‘pengkaji. terpaksa merujuk sumber-

sumber lain termasuk.:-

L. 'Prima'.ry dobtim'fents-‘ atau penulisan oleh individu yang mengalami

kejadian tersebut.

2. 'Secondary Documents' iaitu penulisan oleh individu yang mengkaji
'event' atau peristiwa yang berkaitan samada dengan temubual,

'eye witness' atau hanya dengan membaca 'primary documents’'.

3. Sumber-sumber perpustakaan lain seperti journal-journal, surat-

khabar-suratkhabar dan lain-lain bahan yang berkaitan.

1.6 MASALAH KAJIAN

1.6.1 PENGENALAN

Semasa kajian ini dilakukan pengkaji telah menghadapi beberapa

masalah dan kesulitan yang boleh dibahagikan kepada :-

L. Masalah Tempat Kajian
2. Masalah Responden
1.6.2 MASALAH TEMPAT KAJIAN

Rumah-rumah di kampung ini terletak sangat jauh di antara
satu sama lain, tambahan pula cuaca di sini sangat panas. Oleh itu pengkaji

terpaksa melakukan quota sampling untuk mendapatkan respondennya.

1.6.3 MASALAH RESPONDEN

1.6.3.1 Untuk mendapatkan sesuatu temubual pengkaji pada mulanya
terpaksa mengatasi semua aral seperti kecurigaan responden dengan men-
erangkan sejelas-jelasnya kenapa, mengapa dan pentingnya kajian tersebut
terpaksa dijalankan. Pengkaji terpaksa berbudi bahasa, sabar dan memahami

mereka untuk mendapatkan kerjasama sepenuhnya dari mereka.

1.6.3.2 Oleh kerana identiti pengkaji pada mulanya tidak diketahui,
mereka terpaksa diyakinkan bahawa jawapan mereka adalah ‘confidential'
dan soalan-soalan sensitif hanya ditanya dengan teliti dan di akhir interview

atau hanya apabila responden merasa 'at home' dengan kehadiran pengkaji

ayat-ayat ringkas sahaja. 'Probing' dilakukan dengan soalan-soalan tambah-

an supaya maklumat lebih tep_at boleh didapati.

Probing adalah perlu kerana ia adalah 'the chief function to
lead the respondent to answer more fully and accurately or at least to

provide a minimally acceptable answer'.

1.6.3.7 Masalah bahasa juga dihadapi oleh pengkaji pada awalnya dan
seorang penterjemah diambil, tetapi selepas beberapa hari pengkaji dapat

sesuaikan dan fahami pelat mereka.

1F KESIMPULAN

Walaubagaimanapun masalah-masalah yang dihadapi semasa men-
jalankan kajian ini telah dapat diatasi. Kelicinan kajian luar ini boleh dilaku-
kan apabila pengkaji dapat menyesuaikan diri dengan suasana tempatan dan

penduduk-penduduk tempatan.

BAB 2
TEORI DAN LATARBELAKANG TEMPAT KAJIAN
2.1 PENDAHULUAN

Bab ini akan membincangkan teori-teori dan konsep yang
akan digunakan untuk mengkaji kaitan latarbelakang tempat kajian dan
sekolah dengan pencapaian pelajaran. Latarbelakang tempat akan disentuh
dari segi kemudahan-kemudahan asas, keadaan fizikal, asal-usul kampung,
kedudukan dari segi geografi, demografi penduduk serta kegiatan ekonomi
penduduk.  Teori-teori yang berkaitan dengan pendidikan yang akan
digunakan ialah teori A.K.C Ottaway dan Profesor Kamal Saleh manakala
teori-teori yang mengaitkan kemiskinan dengan pendidikan pula adalah

oleh Profesor Awang Had Salleh.

2.2 Definisi Pendidikan Dan Latarbelakang Sosial-Ekonomi

PENDIDIK AN

Pendidikan ialah kegiatan yang dilakukan secara sengaja,
teratur dan bersistem dengan tujuan untuk mengubah tingkahlaku manusia
ke arah yang diinginkan. Batasan ini merujuk kepada dimensi pendidikan

sebagai: -

L. Tujuan pendidikan yang diinginkan.

2. Prosedur pendidikan untuk mencapai tujuan pendidikan itu.

Teori atau informasi yang dijadikan landasan pendidikan.

Penilaian dan pengukuran iaitu usaha untuk menentukan apakah

kegiatan dan tujuan yang dipergunakan.

Dua faktor yang penting di dalam pendidikan adalah:-

Untuk kecerdasan perseorangan.

Untuk kecekapan bekerja dalam sesuatu bidang pekerjaan.

Terdapat dua aliran pemikiran yang dikemukakan oleh ahli-ahli

Aliran Kerohanian oleh Herbert Spencer.

Aliran Kebendaan mengikut John Milton. (Mahmud Junus,
1960 : 5-6).

FUNGSI-FUNGSI PENDIDIKAN

Untuk mengekalkan teknik-teknik saintifik dan teknoloji juga
badan politik sesebuah masyarakat memerlukan wanita dan
lelaki yang berkelayakan dan bijak untuk melibatkan diri
dalam pekerjaan seperti pentadbir, perancang, ahli sains, ahli

ekonomi dan lain-lain bidang profesional.

Apabila sisitem pengeluaran sesuatu masyarakat dikuasai oleh

jentera-jentera, individu-individu menjadi mesin-mesin yang

hilang aspek kemanusiaannya. Peranan pendidikan adalah

untuk menimbulkan kesedaran agar aspek kemanusiaan dapat

dikekalkan.
3. Pendidikan juga membolehkan berlakunya mobiliti atasan di
dalam sesuatu masyarakat terbuka. la memberi peluang-

peluang mengubah dan melahirkan satu masyarakat yang

terpelajar.

Di dalam konteks negara kita Malaysia pula fungsi atau

tujuan pendidikan adalah untuk :-
1. INDIVIDU

Untuk mencapai satu personaliti seimbang di dalam pertumbuh-

an fizikal, kecerdasan, moral, ugama dan juga nilai kesenian.

2. SOSIAL

Untuk memahami dengan lebih mendalam keadaan persekitaran
termasuk sosial, ekologi, perlakuan manusia dan sifat tanggung-

jawab terhadap negara dan dunia.

3. EKONOMI

Untuk menggalakkan seseorang individu supaya mempunyai

sikap bersaing, bertanggungjawab, bersifat positif dan rasional.

POLITIK

Untuk menanamkan sikap cintakan negara dan sistem demokra-

si dari peringkat kampung hinggalah ke peringkat kebangsaan.

MODENISASI

Untuk memiliki sikap hendak memajukan diri, negara, budaya
dan juga kemajuan dari segi saintifik yang boleh diterima

oleh masyarakat dan negara.

PERPADUAN NEGARA

Sifat bersatupadu di antara satu sama lain dengan tidak
mengira latarbelakang ekonomi, etnik dan keturunan, termasuk
juga menanamkan prinsip-prinsip Rukunegara seperti Kepercaya-

an Kepada Tuhan dan Kesetiaan Kepada Raja dan Negara.

PERSEFAHAMAN ANTARABANGSA

laitu sikap ingin bersatupadu, menggalakkan keamanaan dan

kerjasama di antara negara-negara di dunia ini.

TEORI-TEORI PENDIDIKAN DAN KEMISKINAN

TEORI PENDIDIKAN

Sosiologi Pendidikan atau 'Sociology of Education' boleh

ditakrifkan dengan ringkasnya sebagai: 'a study of the relations between

sama kepada golongan miskin supaya mereka dapat mencapai taraf
pendidikan yang tinggi seterusnya memiliki pekerjaan yang mempunyai
pendapatan lumayan dan akhirnya membawa mereka keluar dari

kemiskinan.

Tidak dapat dinafikan bahawa pelajaran merupakan satu
saluran untuk mobiliti sosial. la memberi peluang kepada semua
golongan masyarakat yang kaya, miskin, rajin dan berkebolehan untuk
bergerak ke atas tangga sosial dan memperbaiki kedudukan sosial

mereka.

Mengikut Lapuran Murad (1973) kelayakan dari segi
pelajaran secara formal memberi suatu keuntungan yang ketara
dalam pasaran pekerja - semakin tinggi pelajaran semakin baiklah
peluang untuk mendapat pekerjaan. Tambahan pula, semakin tinggi
pelajaran yang diterima oleh seseorang itu maka semakin banyak
pula peluang untuk mendapatkan pekerjaan yang mahir, pekerjaan
berstatus tinggi yang memberi peluang lebih untuk kenaikan pangkat.
Ini telah dibuktikan dari kajian yang telah dijalankan pada tahun

1970 di dalam Lapuran Murad ini.

JADUAL 2 : 1

Peratus Ketua Keluarga Belia-Belia Yang Dilahirkan Pada Tahun 1956 Dan
1960 Yang Bekerja Mengikut Kelayakan Pelajaran Pada Tahun 1970.

Kelayakan Pelajaran Bil. Contohan Peratus Bekerja
Tanpa Pelajaran Formal 6932 63.5
Sedikit Pelajaran Sekolah

Rendah 8757 81.0
Tamat Sekolah Rendah 4341 84.0
Menengah Rendah 965 82.2
Tingkatan IV atau V 833 86.8
Tingkatan VI atau lebih 216 93.3

Sumber: Lapuran Murad 1973 m.s. 8
Dari antara 22,044 ketua keluarga 63.5% didapati tidak mem-
punyai pelajaran formal, 81% mempunyai sedikit pelajaran rendah dan daripada
yang mempunyai pelajaran menengah rendah 82.2% mempunyai pekerjaan;
daripada yang mempunyai kelayakan Tingkatan IV dan V, 86.8% mempunyai
pekerjaan dan daripada yang mempunyai kelayakan. Tingkatan VI atau lebih

93.3% mempunyai pekerjaan.

Jelaslah di sini bahawa hubungan di antara pelajaran dan pekerja-
an.  Semakin tinggi pelajaran semakin besar kemungkinan seseorang itu

mendapat pekerjaan.

800 juta manusia yang hidup dalam keadaan miskin. Perhatian yang berat

harus diberikan jikalau masalah kemiskinan ini hendak diatasi.

Di New York, Rowntree dalam penyelidikan klasiknya tentang

kemiskinan telah membahagikannya kepada dua jenis:-

1. Primary Poverty -

2. Secondary Poverty

Primary Poverty adalah kemiskinan yang berpunca daripada

kekurangan dari segi tingkahlaku moral dan kecekapan berfikir.

Secondary Poverty pula adalah kemiskinan di mana individu
Mmempunyai pendapatan di peringkat saradiri tetapi tidak dapat membelanja-
kan pendapatan itu untuk meneruskan kehidupan dan mendapatkan kehid_up;_m

yang baik.

Profesor Kamal Saleh di dalam sebuah Seminar Kemiskinan
telah memberikan beberapa takrif kemiskinan. Menurut beliau yang men-

galaminya adalah:

1. Golongan yang tidak mempunyai keupayaan pendapatan (in-
edequancy of income).

2. Golongan yang tidak mempunyai 'access' kepada sumber-sumber
kuasa sosial seperti kuasa suara-politik, milikan punca-punca

pengeluaran, pendidikan dan sebagainya.

Golongan yang tidak menikmati keperluan-keperluan asas
seperti perlindungan, pemakanan, pendidikan asas, kesihatan
dan pekerjaan yang mencukupi ukuran sara hidup sesuatu

masyarakat bandar atau luar bandar.

MENGUKUR KEMISKINAN

Cara yang paling baik adalah dengan mengukur pendapatan

Terdapat 2 cara yang boleh digunakan.

CARA MUTLAK (ABSOLUTE)

la merujuk kepada sesuatu standard minima dalam taraf hidup
seseorang atau sesebuah keluarga yang ditetapkan mengikut
keperluan, makanan, pakaian dan pendapatannya. Semua ini
adalah sangat perlu untuk menampung kehidupannya dan inilah
dikatakan sebagai garis kemiskinan.

Saiz kumpulan yang dikatakan miskin itu adalah yang berada
di bawah garis kemiskinan ini. Ia boleh membezakan keduduk-

an kemiskinan yang berada di bandar dari yang di luar bandar.

CARA RELATIF

Cara ini pula membandingkan kemiskinan dengan kedudukan

taraf hidup masyarakat itu keseluruhannya, di mana ia secara

terus mengaitkan kemiskinan dengan agihan pendapatan dalam

masyarakat tersebut.
Beberapa alternatif perhitungan garis kemiskinan relatif adalah:-

Pendapatan yang menggariskan satu had peratus golongan
terbawah dalam taburan pendapatan, iaitu 40% ke bawah dan
20% ke bawah dikatakan miskin. Masalah  timbul di sini
apabila kita cuba menetapkan kedudukan kemiskinan sebelum
memastikan keadaan sebenarnya dan juga apabila kita sentiasa
membuat gambaran bahawa golongan miskin itu sentiasa ada.
(Data bagi Malaysia dalam 1970, pendapatan perkapita yang
membahagikan golongan 40% ke bawah adalah kurang sedikit

daripada $25 sebulan).

Garis kemiskinan diletak kepada satu tahap seperti separuh

dari pendapatan purata per kapita negara.

Cara ‘'income gap' iaitu pendapatan yang diperlukan untuk
menaikkan semua keluarga miskin sampai ke paras garis ke-

miskinan.

Umumnya pendapatan seseorang atau seisi keluarga adalah
digunakan sebagai petunjuk kemiskinan oleh kerana punca
utama kemiskinan adalah disebabkan oleh pendapatan yang

tidak mencukupi.

Cara lain yang dikemukakan oleh beliau untuk melihat kaitan
kemiskinan dan pendidikan adalah di mana P ----> K ----> P iaitu pendidi-
kan yang rendah yang dicapai oleh ibubapa menyebabkan kemiskinan keluar-
ga dan kemiskinan keluarga ini mengakibatkan anak-anak dalam keluarga
itu tidak menerima pendidikan yang memuaskan. Jelas ini memberikan

gambaran yang sama.

VICIOUS CIRCLE

o i
A

Rajah di atas menunjukan bulatan mengganas atau ‘vicious

circle'. Jika kita diselamatkan atau jauhi dari kemiskinan maka terdapat
peluang atau harapan yang lebih baik untuk memberikan anak-anak kita
pendidikan yang lebih baik. Apabila anak-anak mendapat pendidikan yang
baik dan tinggi pencapainnya maka mereka secara tidak langsung telah

melepaskan diri dari bulatan kejam ini.

2.5 LOKASI DAN LATARBELAKANG TEMPAT KAJIAN

Bahagian ini akan membincangkan kedudukan Kampung Bukit
Payong dari segi geografi, asal-usulnya, penduduk, keadaan fizikal, pendapat-

an, kemudahan sosial dan seumpamanya.

secara meluas. Sebuah bukit lagi terdapat di utara Kampung Bukit Payong

iaitu Bukit Mali yang diliputi dengan hutan. -

Terdapat sebuah kawasan hutan yang luas merentangi sepan-
jang Sungai Besut. la adalah 400 meter lebar dan terletak di sebelah
Timur Kampung Bukit Payong. Di sebelah Barat, hutan ini bersempadan

dengan kawasan penempatan kampung Bukit Payong.

Terdapat sebuah jalanraya utama yang merentasi kampung
ini dari utara ke selatan. Ia menghubungkan kampung ini dengan bandar

Jertih di utara dan Keruak di selatannya.

Di tengah-tengah kampung ini ialah kawasan penempatan

penduduk-penduduk yang mendiami kawasan Kampung Bukit Payong.

2.5.3 CORAK DAN JENIS PENEMPATAN

Corak penempatan kampung ini boleh dibahagikan kepada

dua iaitu;-
L. Sejajar
2. Berselerak

Corak penempatan sejajar terdapat di sepanjang jalanraya
Utama sahaja. Kawasan-kawasan lain dipenuhi dengan corak penempatan

berselerak.

Rumah-tumah di kampung ini diperbuat dari papan. Hanya

2 buah rumah sahaja yang sebahagian daripada rumah itu dibina dari batu.
Lima buah rumah adalah dalam keadaan yang sangat buruk dan hampir

runtuh.  Rumah-rumah ini dimiliki oleh keluarga-keluarga yang terlalu

miskin.

Kebanyakan daripada rumah-rumah tersebut mempunyai 2
buah bilik tidur, sebuah dapor, sebuah bilik mandi, sebuah tandas dan
sebuah ruangtamu yang luas.  Tiap-tiap rumah mempunyai persekitaran
yang agak luas. lanya digunakan untuk menternak ayam-itik. Di belakang

rumah ini terdapat kebun-kebun getah.

Dua buah sekolah terdapat di tengah-tengah di antara

jalanraya utara dan kawasan hutan di Barat kampung itu.

Rumah-rumah kedai terletak di sepanjang timur jalanraya

utama yang terdapat di kampung ini.

i \CTEAVATVANURNG VAU ANAN AL

Kemudahan sosial yang paling asas dan pentfng seperti

bekalan air dan elektrik boleh didapati di kampung ini. Mengikut Ahli
Jawatankuasa Kecil Kampung masih terdapat rumah-rumah di kawasan

pedalaman yang masih menggunakan air perigi.

Terdapat sebuah masjiid yang dibina dalam tahun 1959 yang

sederhana keadaannyn. Begitu juga ada sebuah surau yang dibina dalam

tahun 1960.

7.2%. Penduduk yang telah berumur pula iaitu 46-55 tahun adalah 5.4%
dan lebih dari 55 tahun pula hanya sebanyak 3.6%. Ini menunjukkan bahawa
kadar kematian juga adalah tinggi. Belia-belia dari umur 26-35 tahun
adalah sedikit bilangannya kerana kebanyakan dari mereka bekerja' di luar
kampung atau bandar. Ini adalah fenomena yang umum didapati di dalam

sesebuah kampung di mana belia-belia suka berhijrah keluar.

JADUAL 2 : 2
BILANGAN PENDUDUK KAMPUNG
UMUR JUMLAH PERATUS

5 tahun 182 18
5-6 221 22
13 - 17 169 16
18 - 25 170 16
26 - 35 96 9.5
36 - 45 73 7.2
46 - 55 55 5.4
> 55 37 3.6

1003 100

Sumber: Pejabat Ahli Jawatankuasa Kecil Kampung.

Jawatankuasa Kecil Kampung didapati bahawa penglibatan dalam bidang-

bidang tertentu adalah seperti berikut:-

JADUAL 2 : 3
BIDANG PEKERJAAN PENDUDUK

BIDANG PEKERJAAN JUMLAH PERATUS
Petani 20 10
Nelayan 0 0
Berniaga 25 12.5
Penoreh Getah 120 60
Kerja Kampung .20 10
Kerajaan/Swasta 15 7.5
200 100

Sumber: Pejabat Ahli Jawatankuasa Kecil Kampung

Daripada jumlah 200 responden atau ketua rumahtangga didapati
bahawa 60% adalah merupakan penoreh getah. Ini tidaklah menghairankan
kerana kampung ini merupakan sebuah kampung berdasarkan pertanian atau
perkebunan. Penoreh getah ini terdapat dalam berbagai kategori di mana
terdapatnya tuan punya ladang getah yang hanya menggaji pekerja-pekerja-
nya, ada tuan tanah yang pajakkan dan juga sistem pawah dilakukan.
Biasanya penoreh getah yang bekerja hanya dengan sistem pawah yang

mendapat pendapatan paling kurang iaitu antara $151-$300 sebulan. Penoreh

2.5.8.1 PENDAPATAN

JADUAL 2 : 5

PENDAPATAN RESPONDEN

PENDAPATAN SEBULAN BILANGAN PERATUS

0 - 150 8 _ 16
151 - 300 25 50
301 - 450 9 18
451 - 600 3 6
601 - 750 2 4
751 - 900 3 6
Jumlah 50 100

Dari kajian didapati 50% daripada responden mendapat pen-
dapatan antara $151-300 sebulan Responden ini adalah pekerja di kebun
getah yang tidak memiliki ladang sendiri. 18% responden pula mendapat
$301 - 450 sebulan yang juga merupakan pekerja di ladang getah tetapi
yang memiliki ladang atau kebun sendiri. 16% yang mendapat $150 sebulan
adalah responden yang tidak mempunyai kerja tetap iaitu hanya melakukan

kerja-kerja kampung seperti bertukang.

6% responden yang mendapat $451-600 sebulan pula adalah

tuanpunya ladang atau kebun-kebun getah yang dapat menjalan‘i(an sistem

Bagi pelajar-pelajar yang tinggal berjauhan pula, kemudahan
bas tidak didapati dan ini menyebabkan banyak masa terbuang untuk ber-
ulang-alik dari rumah ke sekolah. Oleh itu hanya sedikit masa sahaja

tinggal untuk mereka mengulangkaji pelajaran dan membuat kerja'rumah.

2.6.5 BILANGAN PELAJAR, KELAS GURU DAN KAKITANGAN LAIN

Jumlah pelajar yang terdapat di sekolah ini adalah 603 pelajar
iaitu 345 pelajar lelaki dan 258 pelajar perempuan. Jumlah kelas-kelas
yang terdapat di sekolah ini adalah 17 buah dan di setiap kelas terdapat

30-40 pelajar.
Bilangan kelas-kelas yang terdapat didatakan dibawah ini :-

JADUAL 2 : 6

BILANGAN KELAS

TINGKATAN JUMLAH KELAS
5 2
4 2
3 5
2 4
1 4
17

Sumber : Rekod Sekolah

Kakitangan lain yang terdapat di sekolah ini ialah seperti
pembantu makmal, tukang sapu, Kerani dan tukang kebun. Data di bawah

menunjukkan bilangan dan pekerjaan mereka.

JADUAL 2 : 7

KAKITANGAN SEKOLAH (TIDAK TERMASUK GURU-GURU)

PEKERJAAN BILANGAN
Pembantu Makmal 2
Kerani 2
Tukang Kebun 4
Jaga Sekolah 1
Tukang Sapu dan Lain-lain 9
Jumlah 18

Sumber : Rekod Sekolah

Bilangan guru di sekolah ini pula berjumlah 29 orang. Ter-
dapat 10 guru wanita dan 19 guru lelaki. Kebanyakan dari guru-guru
sekolah ini adalah kelulusan Maktab, hanya terdapat seorang guru yang

kelulusannya dari Universiti Malaya.

2.6.6. KESIMPULAN

Bangunan sekolah di tempat kajian adalah baru dan dalam

keadaan bersih. Pihak sekolah sedang membina sebuah asrama untuk

Pelajar-pelajar yang tinggal jauh dari sekolah tersebut.

Perpustakaan di sekolah itu patut dikemaskinikan lagi dengan
membanyakkan bilangan buku-buku.  Tambahan pula pelajar-pelajar patut

digalakkan lagi untuk menggunakan perpustakaan tersebut.

Pada amnya kemudahan-kemudahan paling asas seperti skim
pinjaman buku didapati dan masih banyak lagi bidang yang boleh diikhtiar-

kan untuk kebaikan pelajar-pelajarnya.

Bagi tahun 1984 pula agregit terbaik yang dicapai adalah 21, 23

dan 24 juga dan hanya seorang pelajar mendapat setiap satu.

Untuk lebih jelas pengkaji datakan keputusan tersebut dibawah:-

JADUAL 3 : 2

PENCAPAIAN AGREGIT TERBAIK

Pencapaian Agregit Terbaik Jumlah Pelajar : Tahun
26 2 1982
21 1 1983
23 1 1983
24 1 1983
21 1 1984
23 1 1984
24 1 1984

Sumber : Rekod Sekolah

3.4 KESIMPULAN

Dari data keputusan SPM pengkaji mendapati bahawa walaupun
bagi beberapa matapelajaran kelulusannya adalah tinggi tetapi kualiti
kelulusan tersebut adalah rendah; bermakna gred yang didapati untuk
matapelajaran tersebut adalah yang paling minima seperti gred 7 dan 8.

Contohnya bagi kertas Bahasa Malaysia dan Ugama di mana hampir 60%




































- 70 -
penting sejak kanak-kanak lagi. tidak kurang penting juga untuk mereka
memperolehi satu contoh dari abang atau kakak yang telah mencapai
tahap akademik yang tinggi untuk memberikan suatu persekitaran akadem-
ik di rumah. Pengkaji akan melihat sejauhmanakah ini wujud di kalangan

rumah pelajar-pelajar ini.

JADUAL 4 : 1

PENCAPAIAN PELAJARAN IBUBAPA

TAHAP PELAJARAN JUMLAH PERATUS
BUTA HURUF 23 46%
SEK. ARAB/AGAMA 2 4%

SEK. RENDAH

Darjah 6 11 22%
Darjah 3 10 20%

SEK. MENENGAH

Tingkatan 5 1 2%
Tingkatan 3 3 6%
50 100%

Daripada data boleh dilihat bahawa hampir 46% ibubapa pelajar-
pelajar adalah buta huruf. Hanya seorang sahaja daripada ibubapa pelajar
yang mempunyai kelulusan tingkatan lima tetapi beliau pula hanya bekerja

sebagai jaga sekolah kerana tidak mahu berhijrah untuk mencari pekerjaan.






























JADUAL 4 : 4

MASA MENGULANGKA]JI PELAJARAN BAGI TINGKATAN 5

JUMLAH JAM JUMLAH PELAJAR PERATUS
1 -2 jam 5 16
3 - 4 jam 0
0 jam ; 0
Belajar hanya bila
ada ujian 25 84
30 100
JUMLAH 4 : 5

MASA MENGULANGKA]JI PELAJARAN BAGI TINGKATAN 3

JUMLAH JAM JUMLAH PELAJAR PERATUS
1 - 2 jam 6 30
3 - 4 jam

0 jam

Belajar hanya bila
ada ujian 14 70

20 100

telah berjaya untuk dibuat contoh. Akhirnya pelajar tersebut tenggelam

dengan keadaan kampung tersebut dan tidak rnemphnyai keupayaan untuk

mencapai taraf pendidikan yang tinggi.

4.3 FAKTOR EKONOMI

JADUAL 4 : 7

PENDAPATAN RESPONDEN

PENDAPATAN SEBULAN BILANGAN PERATUS
$ 0 - $150 8 16
$151 - $300 25 50
$301 - $450 9 18
$451 - $600 3 6
$600 - $750 2 4
$751 - $900 3 6
Jumlah 50 100

Daripada data di atas 66% daripada responden atau ibubapa
pelajar adalah di dalam kategori berpendapatan di antara $0 - $300
sebulan.  Pendapatan ini jauh dari mencukupi untuk menanggung sebuah

keluarga yang terdiri daripada 5 atau 6 anak bagi sesebuah rumahtangga.

Hampir 100% ibubapa membelanjakan lebih kurang $150 untuk
perbelanjaan dapur sahaja dan lain-lain perbelanjaan juga terpaksa dipenuhi

seperti yuran sekolah, bil-bil dan perbelanjaan harian yang lain. Oleh






4.3.1 KESIMPULAN

Amnya sebahagian besar dari ibubapa pelajar adalah miskin,
kebanyakannya tidak boleh menemui perbelanjaan harian mereka. Golong-
an ini adalah yang mendapat $0 - $300 sebulan. Pendapatan yang sangat
rendah, tiadanya wang simpanan dan hutang yang tinggi menyebabkan
ibubapa lebih mementingkan soal 'survival' sehingga anak-anak yang ke
sekolah juga perlu menolong ibubapa mereka di ladang. Musim cuti
pelajar-pelajar digunakan untuk menambahkan pendapatan ibubapa. Jadi
bagaimanakah mereka hendak atau boleh memberikan perhatian sepenuhnya

kepada pelajaran mereka?

an besar yang terdapat di antara kawasan bandar dan luar bandar bagi
kemudahan pelajaran patut dikurangkan supaya pela.jar-pelajar di kawasan
luar bandar dapat juga menikmati kemudahan yang sedia ada di bandar-
bandar seperti perpustakaan bergerak alat-alat 'audio-visual' serta sebuah
balairaya yang boleh dijadikan tempat ‘'tiusyen' atau perbincangan di

kalangan pelajar-pelajar.

Daripada cadangan-cadangan yang telah diberikan ini adalah
diharapkan pihak-pihak tertentu dapat menghapuskan jumlah keciciran di
kampung ini dengan menggalakkan pertumbuhan ilmu pengetahuan dan

pelajaran di kalangan penduduk-penduduk kampung ini.

